
    Ғəбдинур ҡыҙы 
 «Ҡатын-ҡыҙ-миллəт əсəһе» V республика 

конкурсында ҡатнашыусы
Бөрйəн районының Байназар мəктəбе Мəһəҙей филиалының 
юғары категориялы башҡорт теле һəм əҙəбиəте уҡытыусыһы, 

«XIX Төбəк-ара башҡорт теле һəм əҙəбиəте йыл уҡытыусыһы – 
2014» конкурсының «Юғары педагогик оҫталыҡ» номинацияһы 

еңеүсеһе, «XXV Төбəк-ара башҡорт теле һəм əҙəбиəте йыл 
уҡытыусыһы - 2020» конкурсының «Педагог – ижади шəхес» 

номинацияһы еңеүсеһе, Башҡортостан Республикаһының 
мəғариф алдынғыһы, БР Хөкүмəтенең Гранты эйəһе, « Иң яҡшы 
башҡорт һəм урыҫ теле уҡытыусылары» республика конкурсы 

еңеүсеһе.



«Ҡатын-ҡыҙ – уҡытыусы»
номинацияһы»



“Ярты төндə уянып,
Йоҡлай алмай уйланып,

Уйлап ятҡан уйҙарҙы,
Таралышҡан ҡуйҙарҙы
Ҡалай итеп йыяйым,

Ҡалай итеп тыяйым?”
                             Р.Ғарипов.



Мин йəшəйем икəн, тимəк, 
уйлайым, хыялланам, һөйəм.

                                                                         (Н. Островский.)



“Миндə ике кеше йəшəй: берəүһе ысын тормош  
менəн йəшəй, ə икенсеһе уйлай һəм хөкөм итə. 

                                                  (М. Ю. Лермонтов.)



Үҙ өҫтөмдə туҡтауһыҙ эшлəү, эҙлəнеү, һəр 
һорауға яуап эҙлəү, яңылыҡтарҙы əҙер 
килеш түгел, ə  уйланып ҡабул итеү, 
хеҙмəттəштəрем тəжрибəһенəн ниндəйҙер 
яңылыҡ алырға тырышыуым күп 
уйланырға, ҡайһы саҡта фəлсəфəгə бирелеп 
алырға, проблемалар солғанышынан 
сығырлыҡ дөрөҫ юл эҙлəргə мəжбүр итə. 
Көндə лə  төрлө темаға, яратҡан эшемə бəйле 
фəлсəфəгə бирелеп, уй-фекерҙəр төйнəп алам.



* Рухи ныҡлыҡ тəрбиəлəү өсөн, билдəле ғалимə, яҙыусы 
Мəрйəм Сабирйəн ҡыҙы Бураҡаева əйтеүенсə, өс таяныс 
кəрəк: маҡсат, үҙ көсөңə ышаныс, ихтыяр.

* Ошо өс тағанды таймаҫлыҡ итеү беҙҙəн,  
уҡытыусыларҙан, рухи ныҡлығыбыҙҙан тора. Һəр бала 
алдағы көнгə ышанһын, өмөт менəн йəшəһен, кемгəлер 
таянһын һəм ышанһын.



* Бала күңеленə юл табыу, өмөт усағын 
дөрлəтеүсе төп кеше – уҡытыусы, əлбиттə. 
Тик дипломы булған һəр кем уҡытыусы 
була алмай, кешенең тəбиғəттəн бирелгəн 
һəлəте лə кəрəк. 



* Миңə əллə күпме күҙҙəрҙең, ата-əсəлəрҙең, 
балаларҙың күҙҙəре төбəлеүен бөтə йəнем менəн 
тоям, уларҙың өмөтөн аҡларға тырышам, кəңəш 
һораһалар, кемгəлер ярҙам итə алһам, ныҡ 
ҡыуанам.



* Билдəле шағирə Кəтибə Кинйəбулатованың  шиғырының 
түбəндəге юлдары минең кредом булып тора:

        Ҡайғы-шатлыҡтары балаларҙың,
        Йөрəгемə минең тулышҡан.
        Кеше генə белмəй, үҙем белəм,
        Күпме түҙем, сабырлыҡтар кəрəк,
        Уҡытыусы булһаң, тормошта.



*                                                    
*                                               Тағы уйҙар тыуа... 

*     Тик йөҙҙəн ашыу иң яҡшы, түҙемле  уҡытыусы ла, рухлы 
ғаилəне, иң мөһиме атай менəн əсəйҙе алмаштыра алмай. 
“Аталы бала арҡалы”, ”Атаһы болан алмағандың, балаһы 
ҡолан алмаҫ”, тигəн халыҡ.

*      Ғаилəлə баланы һаҡлаусы, рухи яҡтан көс булырҙай ата-əсə 
булыу мөһим. Был яҡты донъяға тыуыуҙың  һəм йəшəүҙең иң 
беренсе маҡсаты һəм иң ҙур бəхете – үҙ рухыңды дауам итеүсе 
балалар ҡалдырыуҙа икəнлеген  һəр кем яҡшы аңларға тейеш. 
Ошо була ла  инде  йəшəү ҡото. Бына ошоларҙы  мин, 
уҡытыусы булараҡ, ата-əсəлəргə, уҡыусыларыма  аңлата алам 
икəн, маҡсатыма ирешə алам икəн, мин шул ваҡытта ғына 
ысын уҡытыусы.



* Ысын уҡытыусы булыр өсөн балаларҙың хəлдəрен 
аңлай, хистəрен тоя белергə кəрəк. Улар бит һəр 
береһе шəхес! Һəр береһенең үҙ холҡо бар. Мин бик 
күп уйланым. 



* Тиҙҙəн минең дəрестəремдəн балалар үҙгəреп 
сығыуын, мин биргəн белемде иркен 
ҡулланыуҙарын, тормошҡа үҙ ҡараштары 
тыуғанын күреү  минең өсөн оло бəхеткə əйлəнə. 
Уларҙы белемле булғандары, яҡшы билдəлəре 
өсөн түгел, ə тере, шат, ҡыҙыҡһыныусан, бəхетле, 
аралашыусан һəм башҡа бик күп яҡшы 
сифаттары өсөн яраттым.



* Бигерəк тə əлеге ҡатмарлы заманда, 
күпселек атай- əсəйҙəрҙең балаһына ваҡыты 
етмəгəн саҡта, уҡыусыларыңа кəңəшсе, 
серҙəш, таяныс  була алһаң, кəрəк сағында 
дөрөҫ юл күрһəтеп, хаталарҙан һаҡлаһаң, 
шунан да ҙур бəхет юҡтыр ул уҡытыусы 
өсөн.



* Минең педагогик маҡсатымдың нигеҙе - юғары 
һөнəри оҫталыҡҡа ынтылыу, балаларҙың шəхси 
үҙенсəлектəрен өйрəнеү һəм үҫтереү, ныҡлы 
белемле, йəмғиəт алдында килеп тыуған 
мəсьəлəлəрҙе үҙ аллы хəл итə алырлыҡ шəхес 
тəрбиəлəү. Был иһə тəрбиə һəм белем биреүҙең  
яңынан-яңы технологияларын, алымдарын, 
методтарын эҙлəү һəм өйрəнеүгə, һəр дəресте 
уйлап, методик талаптарға тура килтереп 
ойоштороуға килтерə.



* Һəр яңы дəүер кешелектең тормош - көнкүрешенə, эшенə 
үҙенең яңы бурыстарын йөкмəтə, яңылыҡтарын индерə. 
Хəҙерге заман мəктəптəренə ҡуйылған талап буйынса, 
уҡыусы һəр тарафта киң ҡарашлы, көслө рухлы, 
уҡымышлы, мəҙəниəтле булырға тейеш, тип иҫəплəйем һəм 
ниндəй генə халыҡтың телен өйрəнһəк тə, беҙ уны шул 
халыҡтың мəҙəниəте аша тулыраҡ аңлайбыҙ. Шуның өсөн 
телде мəҙəниəтһеҙ өйрəнеү мөмкин түгел. Туған телде 
өйрəнеү - донъяны танып-белеү, халыҡтың быуаттар буйына 
йыйылып килгəн ғөрөф-ғəҙəттəрен, йолаларын, мəҙəниəтен 
өйрəнеүгə, һаҡлауға берҙəн-бер асҡыс булып тора. Эште ошо 
нигеҙҙə ойошторам да инде. Уҡыусыларым Урал батыр кеүек 
Тыуған илен һəм ерен һаҡлаусы балалар булып үҫеүенə 
иманым камил.



* Уҡыусыларымдың, үҙ баламдың  күҙҙəре 
балҡып торһа, тирə-яҡҡа яҡты нур сəсһə, 
улар үҙ телебеҙҙə сатнатып Рəми Ғариповтың 
“Туған тел”ен һөйлəһə, “Урал батыр” эпосын 
сəхнəлəрҙəн яңғыратһа, уҡып сыҡҡас, 
мəктəпкə йə өйгə килеп: “Рəхмəт, апай!”- тип 
əйтһə, иң ҙур шатлыҡ, бəхет шул минең өсөн.

* Шул мəлдə, бала күңелендə эҙ ҡалдырырлыҡ, 
рəхмəт һүҙен ишетерлек уҡытыусы булырға,

    -тигəн фекер күңелдə нығына.



* Эйе, кеше менəн эшлəү, уртаҡ тел табыу, уларҙы 
үҙ фекереңə ышандырыу, артыңдан эйəртеү өсөн, 
иң тəүҙə, үҙеңдең рухи ныҡлығың кəрəктер ул.



* Күңел донъямдың ҡайһы ишеген асма, фəлсəфəүи 
уйҙар, уйҙар... . Эшем бала күңеле, аҡ ҡағыҙға 
матурлыҡ, изгелек, шəфҡəтлелек орлоҡтарын 
сəсеү, уларҙы ысын кеше, шəхес итеп тəрбиəлəү 
менəн бəйлəнгəн икəн, тормоштағы һəр һорауға 
əҙер яуабым, үҙ фекерем булырға һəм заман менəн 
бергə атларға тейешмен. Сөнки  мин –уҡытыусы, 
күпте белергə, артымдан кешене  эйəртə, һүҙемə 
ышандыра белергə тейеш кеше. Ошоғаса тарихтың 
бөтə ҡоролошонда ла иң хөрмəтле һаналған һөнəр 
эйəһе –Уҡытыусымын. Ғаилəмдə улым – Өфө 
ҡалаһында полиция хеҙмəткəре, ə киленем тəрбиəсе 
булып эшлəй. Ейəнем Арслан балалар баҡсаһында 
тəрбиəлəнə. Был минең өсөн бик тə ҡыуаныслы. 
Уҡыусыларымдың күбеһе уҡытыусылар.



* Бөйөк Платон юҡҡа ғына: ”
Тик өс һөнəр генə  Хоҙайҙан 
бирелгəн – табип, уҡытыусы, 
хөкөм итеүсе,” тимəгəндер. 



* Уҡытыусы тигəн исемем бар,
* Мəңгелеккə, тиеп һайланған.
* Орлоҡ һалам бала  күңеленə
* Бик кəрəкле, тиеп һаналған.



* Əлдə уттан, яҡтылыҡтан 
* Ялҡын алам, ҡыуанам.
* Эшемде лə, үҙемде лə 
* Ялҡын менəн һуғарам.
* Ярым-йорто, быҫҡып ҡына
* Йəшəмəйем донъяла.
* Яҡты ялҡын булып эҙем
* Ҡалһын бик аҙ булһа ла.



* Эйе, миндə ике кеше йəшəй: берəүһе ысын 
тормош менəн йəшəй, йəш быуынға белем 
бирə, күңелдəрҙе яҡшы һүҙ менəн дауалай, ə 
икенсеһе уйлана, фекер төйнəй һəм килəсəк 
хаҡына яңы асыштар, балҡыштар, 
уңыштар əҙерлəй.



Иғтибарығыҙ өсөн ҙур рəхмəт!


